
 محضر اجتماع مجلس الوزراء برئاسة الرئيس جمال عبد الناصر 
 9191يوليو  02قصر القبة فى  - القاهرة

 
  .نت تعمل مؤتمر صحفىإأنا كنت كلمت الفريق فوزى عشان   عبد الناصر:

 
  أيوه يافندم. : فائق       

 
 ؟دلوقتى قالوا لك  عبد الناصر:

  
 .يوهأ : فائق       

  
ولكن هو  ،ةالنتيجة كويسمعارك طول النهار ولكن وجهة نظرنا بنعتبر  يهالحقيقة ف هو  عبد الناصر:

هو  .عمليات جوية يهف لازالبرضه  ؟ لأناللى بعد كدهايه  ،جىآالحقيقة الكلام لغاية ما 
باين من هو ده اللى  ؛ضرب شرق بورفؤاد وغرب بورسعيد وجنوب بورسعيد يهاللى باين ف

 .جدا قويةقع ابة لقواتنا هناك فى بورفؤاد وبورسعيد عندنا المو العمليات ولكن بالنس
 وبعدينجدا، تكبدوا فيها خسائر كبيرة  قطعا اليهودبالليل  ةبالنسبة للعملية بتاع

 كان عندنا .يعنى وصلت بتوع المخابرات تركوا معدات ..وجابوها دلوقتىتركوا معداتهم هم 
بالنسبة لهذا ماتوا  5أو  4 أظن من الجرحى أظن عندنا بعد الظهر عدد ،قتلى 1 الصبح
كبير هناك موقع  يهيرة فتمدافع ك يهف وه ،دمروهاقالوا إنهم هم  ولكن الأسلحة اللى .الشكل
 دى. بالنسبة للعمليات ..هااصلاحمدافع وممكن  3 لهو أعط ؛للطائرات مضاد

 ،ىسرائيلجوى الااللى هو بالنسبة للهجوم ال 3بتدت الساعة ابالنسبة للعمليات اللى 
 لأحد كتائب الصواريخ اللى هى موجودة غرب بورسعيدبالنسبة خسائر إلا  مافيش ..فالخسائر
 ..تتبع العملية البيانات .نفجاراة وحصل لأن جت فيها إصاب ؛فيها ناس ماتت اللى هى

ين الطائرتده غير  ،نها وحيصوروهايأجزاء طائرات واخد يهقالوا إنهم فهم  طائرات 1سقاط ا
 .بتوع الصبح

على الدفاع الجوى  نقتصر إن احناكان القرار  ،3الحقيقة هو بالنسبة للساعة 
ندخل الطيران على أساس  إن احناتقرر  5وبعدين على الساعة  ،دخال الطيرانابدون 

وخدت  9بدأت هذه العملية قعدت من الساعة  .فى الضفة الشرقية اسرائيلنضرب مواقع 
 ،المحددةرادار الضربت مواقع ان ،ضربت بطارية هوكان ..ضربتانها الأهداف كلو  7لغاية 

كل  ..ضربت مواقع للذخيرةوانتجمعات الدبابات  ضربتانو  ،ضربت مواقع عيون موسىان
 .ده بالطائرات
ضربت أيضا واحدة انو  09ضربت واحدة انميراج و  0عوا وق   ،معركة جوية يهف

 .97الــ و  09 والــ كان مجموعة من السوخوى ..رعدد كبيكان عدد الطائرات اللى اشترك  .97
ا كان لازم عهو طب ،جدا ةبالنسبة لنتائج المعركة الحقيقة بنعتبر النتيجة كويس

 بيعملواه يبدأوا يعملوا معانا زى مابكر اسرائيل هم نرد النهارده على ه ماكناشاذا  نضرب لأن
 فى الأردن.

حناو  ،ميل فى بورسعيدطبعا بعد كده هم جم ضربوا أيضا منطقة الج الحقيقة  ا 
إن ممكن فى الليلة اللى حينزلوا فيها الأمريكان على القمر  أسبوعتقديرات من  يهكان ف

اليهود يقدروا يعملوا أى عملية ولا حد فى الدنيا بيحس بهذه  ،الدنيا كلها حتبقى مشغولة
م حيبقى بيتكلم على كل العال هسبوع لأن بكر أهذا التقدير موجود كان يمكن من  .العملية

ولكن طبعا الحساب بالنسبة لنا  .اكامل لهذاستعداد  يهوكان ف ،ناس اللى نزلوا على القمرال
 اللى موجودين فى معلومات من منالبيانات  دلوقتى فىهو  ؟!فين حتحصل هذه العملية

 .غرب العريش هليوكبترإنهم حاشدين مجموعة من  ،داخل سيناء
الحقيقة يعنى يمكن  ،ويعملوا ياخدوا بورفؤادوا ياخدوا عملية حباذا  تقدير إنهم يهف

 ..العملية
  

 ؟احتمال ينزلوا فى الجميل مافيش  سليمان:     
  

بعد ما ينزلوا فى ايه  ولكن حيعملوا ،احتمال قوى إنهم ينزلوا فى الجميل يهبس هو ف  عبد الناصر:
 ؟يقطعوا الطريق بين بورسعيد ودمياطه ؟الجميل

  
 .بورسعيد أهالىيخوفوا بتوع   سليمان:     
  

يعنى العملية مستحيلة  ،بورسعيد فيها لواء يعنى قوة مجموعة لواء موجودة فى بورسعيد  عبد الناصر:
 .متهيألى لأى واحد

  
 ..أكبر من بورفؤاد يمكن  سليمان:     

مشاة  يهيعنى ف قويةرفؤاد قوات ولكن أيضا القوات اللى فى بو  ،بورفؤاد أقربفهى الحقيقة   عبد الناصر:
 .ودبابات وصاعقة ومدفعية

  
 ؟هليوكبتربالهل بالليل يقدر ينزل فيها  ،يعنى الواحد كان بيبص للساعة ؟ازاىفيها  هينزل  رياض:      

 
 ؟بورفؤاد  عبد الناصر:

  
حتبقى  ،بتاعتنا يبقى باين مع القوات صوتهالأن  ؛متهيألى العملية تبقى شاقة قوى ..هآ  رياض:      

 مستحيلة. لأن المنطقة صغيرة يعنى العملية تبقى ممذبحة له
  

ن إولكن أنا متهيألى  ،لعمليةلبيعملوا هناك تقدير موقف و قاعدين الحقيقة بيحسبوا هم   عبد الناصر:
لا وضعهم بيبقى تعبان جدا انتصارين عايز اليهود  عندهم  ،لأن الخسائر بتزيد ؛بأى ثمن وا 

 .بيذيعوهاهم  ميا فى القناة والخسائر معروف إنها أكثر من الأعداد اللىخسائر يو 
  

 .ميقدرش ياخدها إلا من الجو يافندمبورفؤاد   جمعة:      
  

 ؟من الجو  عبد الناصر:
  

 ؟!باراشوت  جمعة:      
 

 !؟ازاىحياخدها  بالباراشوت  عبد الناصر:
  

 عش.جدا من راس الصعب  بقول:أنا   جمعة:      
 
 

 .من راس العش صعب ومن الشرق صعب ..لا  عبد الناصر:

 .ولو إن صعب جدا يعنى الهجوم  جمعة:      
 

 .نزال ولو بالليل تبقى مذبحةاعملية إلا  مافيش  رياض:      
  

 ؟فى البحر يعنى  عبد الناصر:
  

 ينضرب.نزال جوى لو البحر ا ..لأ  رياض:      
 

 .هليوكبترعنده  هو باراشوتمش حينزل  ..لأ  سليمان:     
 

 ؟ازاىطب حيخش جواها   جمعة:      
  

فى ولكن الحقيقة  ،هناك فى القيادة بيبحثوا هذه العمليات والتفاصيل كلهاهم  على كل حال  عبد الناصر:
وحتى  ،محصلة العمليات اللى حصلت النهارده هو فى رأيى إنه خسران خسارة كبيرة

وطبعا  .بندخل إحنادى آ ..إن دخلنا قواتنا الجوية :تبجح وقعد يقولبياناته يعنى هو 
حناو  9لـ  3ة إنه قعد من أالمفاج فى الفترة الأخيرة بعد  إن احنافتصور  ،دخلناشام ا 

 .مش حندخل إن احناتصور .. ابندخلش بنبعد عنه جوياامالعملية بتاعت السخنة 
 نا كنت طالب الهوك إنه ينضربيعنى بالذات أ ،كون إن الطائرات حققت أهدافها

نضربت زائد مواقع الهم بطارية شرق بورفؤاد فهم  .الجميل ةزى ما ضربوا لنا البطارية بتاع
ما  إحنابعد  ..جم دلوقتى بيهاجموا بطارية السخنةهم  وبعدين ،الرادار كلها اللى موجودة

ا مواقع صواريخنا من طبعاللى و  ،ين يهاجموا أظن الصواريخ اللى فى السخنةيو ضربناهم نا
 .المشكلة إنها معروفة كلها وأظن إنهم الليلة حيحاولوا يغيروا محلاتها ..المشاكل

أنا كنت بحاول من  ،ين نعمل تصعيدعايز كناش االنهارده م إحنااللى باين  وه
بعد يصعد  عايزلكن باين إن هو  ،بنوقف التصعيد إن احناالعملية إن أنا ألِم  3الساعة 

كنتش متصور ايمكن أنا م .لمواقع العسكريةاب ولغاية برضه ما كان بيضرب ما ضر هو 
 ،بتدى يدخل على طريق بورسعيد دمياطالكن أما ساب بورسعيد و  ،ندخل الطائرات إن احنا

وده يمكن كان  ..نقبل عملية التصعيد وندخل فيها إن احناأصبح الوضع لا يسمح إلا 
نصعد نبتدى لازم اذاً  ده كان السبب قلنا يبقى ..هاجموا نقطة سواحل هناكهم  .السبب

  .بالنسبة للشرق

 ؟وبالنسبة للصعيد وبالنسبة لخط الكهرباء دلوقتى كله محفوظ

  
 يافندم.يوه أ  سليمان:     

   
كله عليه حراسة حتى الفرعين الفرع بتاع السويس والفرع دلوقتى يعنى خط كهرباء الألفى   عبد الناصر:

حاجة  مافيش ؛غير مفكناش وحدات ،يعنى قوات مسلحة مش جيش شعبى ..يةبتاع الأمير 
 .حراسة شعليهاحاجة ما مافيش ..حراسة ماعليهاش

 
  .والألغام اتعملت  جمعة:      

 
 !بيمشوا اسكندريةكلام إن الأمريكان اللى فى البترول فى  يهكان ف لكن ،والألغام اتعملت  عبد الناصر:

 ؟الكلامنت هذا إسمعت ماعرفش 
 

 لا يافندم. رياض:      
 

إن الأمريكان بيمشوا رايحين  شتراكىالا تحادالاسمعت عن طريق  اسكندريةوأنا فى  عبد الناصر:
حراسة أيضا من البحرية  يهبالنسبة للبترول بتاع العلمين ف .حراسة هناك يهلكن ف ،قبرص

 .نها الميناءيللحته اللى عاملبالنسبة 
  

الجزيرة  فوبعدين موق ،انيةتغير المواقع ال خسارة كبيرة جدابالنسبة له  يافندمئرات طا 1 جمعة:      
 .انةقلقالخضراء الناس 

  
  .AK AKكله  مشاةفيهاش ايعنى م ..هو اللى باين إنه لأ  عبد الناصر:

 
 .AK AKطبعا هو لازم اللى فيها يحمل   جمعة:      

 
 
 
 



  سرى للغاية 

6 
 

 ..ضربوا السويس مضربوش بورسعيدهم  ،موجوديناللناس لة ضربوش مدنيين بالنسبام  عبد الناصر:
 .يعنى هو ده ملخص اللى حصل النهارده

 ،كون أحسنبنكل ما  ىداعلى العموم بالنسبة لهم عارفين إن موقفنا كل م
بتدت الناس تدرب او  تبالنسبة للطائرات الجديدة اللى كنا بنتكلم عليها زمان وصلت وركب

للطيارين بالنسبة  .طائرات طويلة المدى - ازاى ماعرفشهذا عرفوا هم طبعا  -عليها 
تأجيل التصعيد  لازالالحقيقة من مصلحتنا  إحناولكن  ،الطيارينمن وصل عدد كبير 

 .مكانالكلى بقدر الا
عمليات بورتوفيق إنهم قعدوا هناك فى هو كان من رأى القوات المسلحة 

 ؛بهذا الشكلنأخذ خطوة  إن احناعلى  الحقيقة كان رأيى إن كان لسه بدرى .يرجعوشام
دنا حيدخل عامل جديد اوقع حناالأن مرو  !ونقعدلكن لسه نروح ونرجع ممكن نعمل عملية 
بقدر  الطيرانبعد استخدام الحقيقة كان هدفى باستمرار إنى أ وفى ،اللى هو الطائرات

 .مكانالا
نبعد عن المعارك  أوامر يهفى الفترة الأخيرة كنا بنتلافى وكان ف إحنا ماعرفش

 ،السخنةمعركة ستفزاز بعد العملية اللى عملوها فى هو الحقيقة لا نقبل الا .الجوية معاهم
حناو  يتعمل اللى حصل  يجب أن ماكانشالحقيقة اللى كنا غلطانين فى معركة السخنة و  ا 

 وعلى أساس إن القوات ،وده طبعا بيطمع ويمكن شجعهم على إنهم يدخلوا النهارده .هناك
 .الجوية بتاعتنا يبقى عندها مركب نقص

أيام جبت كبير  4وأنا من  ،العملية أيضا اللى حصلت فى الغردقة شجعت جدا
 -الخبراء بتاع الطيران وكبير الخبراء الروسى وقائد الطيران ووزير الحربية وقعدنا بحثنا 

ت الجوية بحثنا الموقف كله بالنسبة للقوا -ساعات  9قعدنا مدة طويلة يعنى يمكن 
 .والعمليات اللى حصلت دى

هى عملية الغردقة هى عبارة  ،منناالحقيقة العمليات اللى حصلت هى أخطاء 
ثنين الطيارين من الا :يعنى كبير الخبراء الروس بيقول لى ..عن خطأ فى قرار القائد

ما وبعدين لما طلعوا فوق ول ،معاهم بنزين ومعاهم طيارة ومعاهم أسلحة ،أحسن الطيارين
 ايه؟ يعمليايوديهم الأقصر يا ..خلش المعركةيداالقائد ابتدى يفكر إنه م الميراج ظهرت

منزلين العجل بعد ما خدوا وهم  وبعدين قرر إنهم ينزلوا نزلوا ،مقررش إنه يدخلهم المعركة
ثنين لو دخلوا ولكن الا ،spinواحد هرب ووقع فى  ؛الأمر بالنزول اتهاجموا الطائرتين

 .يعملوا معركةبكان  -كلام الروس وراحوا شافوا ب -معركة 

 مافيشو برود  يهسرعة فى القرارات وف مافيشإن فالحقيقة النهارده الكلام الكويس 
طلعش القوات ام 3النهارده مثلا جم الساعة  ..ويمكن اليهود مستغربين ،ستفزازقبول للا
إن على أساس عادتنا  ؛3 محضرين كمين على طول الساعةيبقوا كانوا هم  ولازم ،الجوية
بعدين على أساس طبعا  .بيكونوا مجهزينو أول ما يعدوا حدودنا نروح طالعين بعملية  احنا

قواتنا  ومن ناحية ،من ناحية البترولمن ناحية بعد وقت  ..بعد كده بيكون موقفهم أسوأ
 .دخلت الحقيقة فى ظروف أحسن

سواء  ؛ستعادت ثقة كبيرة جدااالقوات الجوية تكون النهارده نا بعتبر يمكن أو 
غير  ،أعداد كبيرة فوق الثلاثين كانوا بيهاجموا الأهداف الأرضية يهبالنسبة للهجوم لأن ف

 .الميراجالأعداد اللى كانت بتحمى ودخلت فى معارك مع 
كونهم يعدوا ويعملوا أنا أعتبر كل دى عمليات طبعا  ،الخط لاختراقبالنسبة 

 .جدامستحيلة 
يعنى هو  ،أو ينزل فى الغرب وبالنسبة للكلام ده اسكندريةينزل فى  نبالنسبة لأ

أفراد  8عندنا نقط فيها  إحنا كان .قطعا هو الفترة اللى فاتت حصل تفتيش على كل حاجة
كل  ؛نقط الرادار ..أفراد اللى هى بتاعت المراقبة بالنظر اللى هى على البحر الأحمر 7و 
يمكن يهجموا اللى لقوا النقطة الوحيدة المنعزلة  ،دوروالما هم  طبعا .تعزز الحقيقةاده 

 .عليها بطريقتهم المعهودة هى الجزيرة الخضراء
  

أنا  ..أنا سمعت الكلام ده ؟حول المطار يافندمهل طائراتنا فى مرسى مطروح مكشوفة   مرعى:      
 .المطار ينلاحو  القديمزى النظام كنت فى جولة وسمعت الطائرات مكشوفة 

  
فى لأن هناك ؛ LM29مرسى مطروح هى طائرات تدريب اللى هو الطائرات اللى فى  ..لأ  عبد الناصر:

 .هواش مطار عسكرىامرسى مطروح كلية جوية م
  
 قبل كده.إن الطائرات حول المطار نفسه يعنى مكشوفة زى  :أنا بعض الناس قالوا لى  مرعى:       
 

يعنى هى مرسى مطروح كلية جوية  ،ن الطائرة بتاعت التدريبالدشمة أغلى ميمكن هى   عبد الناصر:
 يعنى. يمكن هو ده السبب ..مطارات كلية جوية 3عاملين إحنا 

فى  ازاىوجاى مش عارف حتكلم  ،الصبح 9بننقل بقى أنا الحقيقة قاعد من 
 وضرورة تنظيمها وأنا ماسك جدول الأعمال! )ضحك( الهجرة تقييم

 )ضحك( أصوات:    
  
  مش لازم يعنى.أشهر  1يعنى التقييم بتاع  ،أشهر خلاص 1 حجازى:     
 

 .. )ضحك(98/91أرباع خطة السنة خطة  3هو ده الجدول متابعة تنفيذ   عبد الناصر:
 

  )ضحك( أصوات:    
 

 .إحنا قدمنا السنة  جاب الله:   
 

 .دهوبعدين تقييم الهجرة وضرورة تنظيمها متهيألى مش عاجل   عبد الناصر:
  

 .لا  جاب الله:   
  

 ! )ضحك(ات جديدة لوزارة الحربية ووزارة الحربية مش موجودةاقتراحوبعدين   عبد الناصر:
 

 )ضحك( أصوات:    
 

 متهيألى برضه رياض ،وبعدين التقرير السنوى للجنة العلاقات الثقافية والتعاون الفنى عبد الناصر:
 ..يقدر

   
 دى معلومات.  رياض:      

 
 عاجلة؟مواضيع  مافيشيبقى بقى   بد الناصر:ع
 

 .يافندمملاحظة صغيرة خاصة  يهف  مرعى:      
  

 .الجرائد النهارده إنك حتعمل تسويق تعاونىقارى فى أنا   عبد الناصر:

 .بلاش مش حنخش فى التسويق ..لأ  مرعى:      

  
 .طيب  عبد الناصر:

  
فى الواقع أنا انما  ،دقيقتين أكثر من حتاخدها قوى مش هى ملاحظة يمكن مش وقت  مرعى:      

 الملاحظاتبعض  ىهاللى  ؟حاسين بها ولا لأ اءنا الوزر اخوا ماعرفش بيهاشخصيا حاسس 
 .وشايف إنها متكررةتقال فى اللجنة المركزية ت التى عن بعض الوقائع

الموضوع بحثت هذا  عملت استطلاعأنا  ،الواقعة اللى قيلت مثلا بتاعت جنينة
ات فى الواقع أكبر من الحيز بتاع انعكاس يهوبعدين بتبان لى غير النتيجة اللى بتتقال ف

بيعت بأربع جلسات مزاد الثمن  ،عمر طوسونقراريط ملك  5أفدنة و 3الجنينة  .الموضوع
لمهم ا جنيه 3352 بــ وبيعت جنيه 9155الحكومية  لهيئة التأميناللى حددته اللجنة العليا 

مندوب من المحافظة ممثل لتى تبت فى البيع طبقا لقرار جمهورى ده المهم الجنة امش ك
حاضر وماضى على المحضر وأنا معايا  شتراكىالا تحادالاوممثل  ،شتراكىالا تحادالا

طبعا بيترك أثر عند  ،تقالاجى يقال فى اللجنة المركزية الكلام اللى يبي لما .المحضر
ن المسائل و الناس إن الدنيا كلها فوضى  وبعدين بتكرر هذه الصورة  ،مش ماشيةكلها ا 
 !خر بتثبت صورة عكسية خالصوبنيجى نتحرى الواقع فى الآ

 ماقدرشيقابل مشهور و  حبإن واحد  :امبارحتقال االكلام اللى  :ىالمثل الثان
 نت طلبت مقابلتىإهل  :أنا طالع بالصدفة شفت مشهور بينده هذا الشخص ويقول له ،يقابله

تقال فى االلى  ده أمامى! ..قال له أنا جيت ولم أجدك فى المكتب ؟أنا رفضت مقابلتكو 
 !القاعة إن أنا رحت له وهو رفض مقابلتى

وحدة  ..الوحدةبنتكلم على  إحنا ،نقطة أساسيةلع من المجموعة هنا فى بدى أط
أنا متأكد إن و  ..داريةالالما بنيجى فى هذه الوحدة ونجد إن الأجهزة  ،حزب أو وحدة فكر

نقدر بلاش فى قطاع الزراعة فى كثير من القطاعات من السلامة بحيث  داريةالأجهزة الا
لما نقارن نفسنا بأمريكا  ،مافيشلما نقارن نفسنا بليبيا أظن  .نفسنا بأحسن دولنقارن 
جنة وما بين الل داريةليه فقدان الثقة اللى موجود النهارده ما بين الأجهزة الا ،مثال مافيش

 !يعنى عملية بتربكنا يافندم ؟شتراكىالا تحادالاالمركزية أو ما بين ملاحظات 
 الواقع أنا حامله فى قلبىانما  ،أنا عندى مثل ثانى هذا الأسبوع برضه مش مجاله

 9522 يهف :بيقول لىجانى رجل اسمه محمود طماع عضو مجلس الأمة  .وبدى أفرغه
 الثلاجة دى قطاع خاص ولا   ،فى الثلاجة :قال لى ؟باظوا فين ،طن تقاوى بطاطس باظوا

كل   مع ؟!ما دى قطاع خاصايه  طب أنا أعمل لك .قطاع خاص ؟ قال لى:قطاع عام
خد آنذار على يد محامى وهاتوا لى الورق وأنا ا له عملاروح و  ،ما دام دى تقاوى تهمنا

 .فيه اجراء
هل عملت  !لتقاوى باظتتقاوى ا عايزلأ أنا  :جى لى بعد منها بمدة قال لىيي

 للحالات اللىنها يفظاطن تقاوى ح آلاف 5طيب أنا عندى  .نذارامعملناش  ..لأ ؟نذارا
بتسموا التقاوى دى محسنة وأنا  إنتوعلى كل حال  :قال لى ،زى كده نديكم التقاوى دى

نت إنت جاى تاخد تقاوى إ ؟!نت جاى تحاسبنىإياأخى  :قلت له .بسميهاش محسنةام
 :وبعدين قال لى !نت بتاجر فى البطاطسإوبعدين  ،مش محسنة محسنة ولا  ت نإمالك 
 !ده مش شغلك :قلت له ؟والجمعية يبقى عندها بطاطس ليهطب 

إما عن حالات موجودة وبعدين بتعكس أولا يا ،فصورة متكررة أمامنا من طلبات
يعنى  ؛محرجينبنبقى  إحناخصوصا لما تبقى أمام سيادتك  ،شتراكىالا تحادالاصورة مع 

برضه بتنعكس علينا انما  سيادتك بترد طبعا !نقف نرد عن كل واقعة ايه؟ ياترى حنعمل
 ،على مستوى اللجنة المركزيةثارة وقائع معينة عن حوادث معينة افأنا متهيألى فى  .فى إدارتنا

 .يتعمل لها نظام واحد له واقعة معينة
وبعدين هو لما يبقى عنده واقعة  ،بربس الوزير بياخد خطيب أنا قبل منها بيوم 

حاجة غلط  يهولما يبقى ف ،وبنرد عليهم وبنشوفيوم كل شكوى  922طب ما بيجى لنا 
 ..خالصأمام سيادتك بصفة متكررة جائز الناس تفقد الثقة  أبديتاذا  الصورةانما  ،بنقول غلط

 !وده مش حقيقى مش موجود
كانوا راكبين انما  ن مش وقتهممع إ ،أنا حبيت بس أقول الكلمتين دول فيعنى

ألعن أبو بتوع  ..هوآجى النهارده الصبح آبضطر إنى وبعدين  ،فى الواقععلى قلبى 
مشروع واضع وأنا  !؟جنينة بالنظام الفلانىالبعتوا  إنتوهل  !الزراعى على الصبح صلاحالا
 اجتمعتة يالحكوم للتأميناتفيه اللجنة العليا  ،اللى موجودة والاحتياطياتجمهورى القرار ال

والظرف مقفول المحاضر تتنها سرية وبعدين  ،تمالميكانيكا والكهرباء  تممصلحة البساتين 
 .شتراكىالا تحادالاممثل و المحافظة ممثل  دارةعند رئيس مجلس الا

اشتركوا مع  3وبعدين  !جنيه 3.352 يتباع بـ جنيه 9.155وبعدين الثمن 
أنا وصلت لحد  !أنا مالى 8باعوا بـ  7باعوا بـ  9ا بـ راحوا اصطفوا باعو  3وبعدين  ،بعض

 فى شتراكىالا تحادالاوبعدين أمين  !وبعدين يجى يشكك ويشكك ،رتضيته لنفسىامعين أنا 
 وبعدين مبيروحش ،فى كلية الأزهر ده معيدإن الراجل اللى بيثير  :قال ..سألوهالبحيرة خلتهم 

 !علينا إن كل الدنيا بايظه انعكاسويجى يدى  سبوعين يتلقف مشكلةأسبوع أو أهناك إلا 
 ..فى الحته الفلانية هنوجرار بيتك ،يها بيعمل ماعرفشالزراعى  صلاحالا ،بيتبنى كازينو

 شتراكيةا مافيشده دليل على إن  !خرها خربانةيبقى ده دليل على إن أداة الدولة من أولها لآ
 ؟!البلدفى 

 
 .شتراكيةا مافيشهو لسه  ..لا  عبد الناصر: 
  

 )ضحك( .مش عشان الجرار صوت:       
  

هو الواحد ساب العملية فى اللجنة  ،هو الحقيقة بالنسبة لمعالجة موضوع اللجنة المركزية  عبد الناصر:
طبيعتى الى  سكان أنا كدت أرجعوأنا يوم ما حد كلم السيد وزير الا .المركزية خالص

إن أنا بدى أدى فرصة  :ن برضه سكت وقلتوبعدي !وأمسك الراجل اللى اتكلم وأشتمه
ن م حدش عنده اللناس ميجوش فى اللجنة المركزية على أساس الكلام اللى بيسمعوه وا 

 عايزيلف العالم واللى  عايزيحكى واللى  عايزواللى يتكلم  عايزونبحبح لهم اللى  ،كذا
وبعدين الحقيقة  ،لغاية بقى الواحد ما خلاص شبع من هذا الموضوع !يها يقول لنا شاف

يظهر الجلسة اللى قبل اللى  .بعد كده بنلم اللجنة المركزية ونحط حدود إن احناأنا فكرت 
 )ضحك( ..فهمت بعد كده لأن ،فاتت جيت كنت أشد من اللازم فى العملية

  
 !فتح بقهحدش ام مرعى:      

  
بقى لازم نلم العملية  إن احنايرى فى تقدوأنا أيضا ؛ تكلماحدش اوم راحوا ساكتيناللجنة   عبد الناصر:

حناو  .يها خرهآو ايه  كل واحد يعرف حدوده أوله ؛ونضبطها فى اللجنة المركزية الحقيقة ما  ا 
ماسك نفسى برضه كنت  امبارحفأنا  ؛قولهانبنجرى وراء حد هى العملية بتضبط والعيوب ب

 للكلام. ندى فرصةبرضه يبنش عشان اعشان مو قوى 
 و الحقيقة العملية اللى بيدخلواه ،عتبار لما جيتاتكلم بام الأخ ده تكلاالحقيقة لما 

فأخذت مدخل وراح  ،تكلمتاعملية التنظيم السياسى والكلام ده وأنا  تمثلا لما ج ايه؟ بيها
يقبل هنا وده  إن ده لن :ماقيلقيل وأنا علقت وقلت على ماوهو قال حاجة على  ،داخل

وكان  ،أى كلامب الهلفطةأنا قلت يعنى  ..هنا نهلفط منجيش إن احناايه  كلام مش فاهم
 .أكثر من هذا dosesممكن الواحد يدى 

بنتكلم  زى مثلا الدور اللى فاتناس  يهلكن ف ،قلنا ووضعنا أنظمة إحناالحقيقة 
أنا  :لوش علاقة بالكهرباء بيقولااللى طلع واحد مش موضوع الجلسة م ،فى الكهرباء

علاقة أبدا  مافيش ؟!علاقة ده بالكهرباءايه  طبهو  ؛كلم عن نفسهعملت جهود ذاتية وبيت
وبرضه الواحد مش  ،الحقيقة علشان نمنع العملية دى حتاخد مننا وقت !بدخول الكهرباء

 عتبر إن الكلام اللى قيل ده لازم يترد عليه فى الجلسةاولكن ب ،يدوس قوى على الناس عايز
 .الجاية

  
 .شتراكىالا تحادالاطة نحقق بواس  سليمان:     

  
 .يعنى بيقف ..لأ ..لا  عبد الناصر:

  
 .يعنى نتيجة لما بنرد باخد عداء من اللجنة المركزية بصفة مستمرة ..يافندمبناخد عداء   مرعى:      

  
وراء اللجنة المركزية ولا وراء مجلس الأمة ولا بنجرى  أنا مابجريشسيد إسمع يا ..لأ ..لا  عبد الناصر:

ين يعادونا عايز واللى  ،أهلا وسهلاوماشيين الناس اللى ملتزمين معانا بمبادئنا  .اء حدور 
ه بقوليعنى أنا قلت لكم هذا الكلام قبل كده و  .يعادينا مستعدين نعاديه عايزاللى  ..يعادونا

 ،يمشى معانا ويلتزم معانا يتفضل عايزواللى  ،يعادينا يتفضل عايزاللى  :لكم النهارده
 ..وكل واحد من دول مكشوف والأيام بينا .يلعب على الحبال المختلفة يتفضل عايزواللى 
كنا غلطانين اذا  ولكن ،طالما نحن على حق الحقيقةيعنى  لكم هذا الموضوع بقوليعنى 

 .نصلح غلطنا
  

 .هذا نتمنى إحنا بالضبط ..هآ  مرعى:      
  

كونه يعنى بنحط صباعنا فى عينه  ،يطول لسانه ولا  ل يجى يتراذ وبعدين لا نقبل من واحد  عبد الناصر:
 تحادالاعضو فى مجلس الأمة أو كونه عضو فى اللجنة المركزية أو كونه عضو فى 

أنا عارف  .إن ثلاثة أرباعهم قاعدين يلسنوا بره :كده علنا امبارحوأنا قلت لهم  .شتراكىالا
ده وضع  ؛رهم هؤلاء الثلاثة أرباعوالحقيقة يجب تطهي ،الثلاثة أرباع دول ومحسوبين علينا

نتوأنا عارفة و  وبتوع اللجنة المركزية اللى بيتكلموا بره أنا  هأيضا عارفينوهم  عارفينه ا 
 ،تكلم وده قال كذا وده عمل كذااجه فلان و  باسمع اسكندريةأنا مثلا لما بروح  .عارفهم

كل بلد مين اللى بيتكلم فى و  ،وعارف مين قال ومين سوى ومين عاد وعارفهم كلهم بالواحد

أنا حتى فى الدارسين متتبع والواحد شايف  ،واللى بيروح حتى فى المؤتمرات وفى اللجان
وفى نفس الوقت  ،لا نكسب رضا أحد أبدا إحنافالحقيقة يعنى العملية  .الصورة بهذا الشكل

 .ين نعادى حد بدون حقعايز مش  إحنا
  

أنا مع سيادتك تماما أنا  ،بتتعمل بسيطة هى توفقو نقطة تنظيمية ل :يافندمأنا بقول  ..لأ  مرعى:      
جوابات لفتة فيها نقط  4 - 3سبوعين أأنا بيجى لى من السيد أمين هويدى كل و أتمنى 
 .الحق أنا بكتب له أقول له هذا ،تحراهااأنا بعن مواضيع معينة 

   
 .تصال بالوزاراتعشان الاسبوع وحقولها لأمين أأنا بتيجى لى شكاوى كل   عبد الناصر:

  
ات جراءالاحاجة بكتب له أقول له هذا حق وتتخذ  يهلما بيجى فو وبتيجى لى بالضبط   مرعى:      

الوقائع ب شتراكىالا تحادالاعمل مكتب فى اذا  .تية أو ده مش مضبوط للسبب الفلانىالآ
 ه هو ده اللىآ :ره بيقولوالأن بتترك بلبله لأن لما بيطلعوا ب ؛بدل ما تثار فى هذا الجمع ىد

مكتب بيقول  ؛بتروح لمكتب بيانات point of orderــ ك وقبل ما تثار الواقعة !حاصل
إن وأنا متصور  ،بنرد إحناعلى الأقل  .ظة فى الزراعة كيت وكيتإن أنا لى ملاح :فيه
وه يأإنه يقول  هول مننا عندما توجه له أى ملاحظة ويلاقيها صح من واجبواحد مسؤ  أى

 عايزمش  :هبقولاللى أنا انما  .تيةات الآجراءالا أنا اتخذتفعلا هذه ملاحظة فى محلها و 
لما بتتقال الواقعة  ،واحد العدد 322واحد أو  052أضيق على اللجنة المركزية لأن دول 

 ؟ننظمش نفسنااليه م بالفعل اتوجد..وبعدين بيترد عليها بعدين الأثر السياسى يكون 
  

 يهيعنى ف ؛قليلعدد كده تنطبق عليه إنه ممكن لكن هو العدد الحقيقة  ،ممكن ننظم نفسنا  :عبد الناصر
والراجل ده بيتكلم أنا  امبارحيعنى  ..ناس الحقيقة كثير فى اللجنة مش مستعدين يدخلوا

أبدا قبول  مافيشوبيحكى على الجرار والكلام جه  ،بالكلامأبدا شايف الناس مش سعداء 
 ..بتجهز الجايةنت الجلسة ممكن إ إحناف ؛عداء من اللجنة يهمش فلهذا الكلام 

 .أنا معايا الورق  مرعى:      
  

 ..عايزنقول اللى بوبعدين بتجهز مشروع و  ،الورق وبنقوله  عبد الناصر:
  

فإذا كان الأخ  ،نتش فى ذهنىاكاكان أثار لى فكرة البيانات دى م الأخ عبد المجيدهو   مرعى:      
حناالمجيد و  عبد أفتكر يحل  ،قوله كموضوعبنقعد نعمل مشروع مكتب البيانات وبن ا 
 شكالات.الا

 
اللى عنده كلام  :وزى الكلام اللى أنا قلته ،لا تثار أصلا الأمورهو أصلا الحقيقة هذه   عبد الناصر:

 .بيجى يقول دارىخذ على الجهاز الاآبهذا الشكل وعنده م
  

 .بالضبط  مرعى:      
  

موجودين  يهف - امبارحزى ما قلت  -الفلانى ئ الش يهإن ف ،أو فى اللجنة تحادالافى   عبد الناصر:
 .الأمناء

  
 .وبيخطروهم  مرعى:      

  
 .ويقول كذا  عبد الناصر:

  
 .أو يقول للوزير  سليمان:     

  
 .تحادالاخليها  تحادبالنسبة للا ،بلاش الوزير ..لأ  عبد الناصر:

  
  ..تحادالاذا كان حد من ا  مرعى:      

  
 .ممكن الحقيقة ننظم هذا الموضوع ،حنصلح  عبد الناصر:

 .هى بس ده الرأى  مرعى:      

  
 .شعراوى يعمل  عبد الناصر:

  
 وطلب رأيه فى اللجنة.. شتراكىالا تحادالاالحقائق وصلت لو   سليمان:     

 
 .داعى مافيش  عبد الناصر:

  
أنا شايفه متكرر مش متكرر معايا أنا لأن  ؛تنظيمب أطلع من هذافى الواقع أنا بدى   رعى:م      

 -يعنى أنا طالع عابر سبيل  :مشهور أمامى بيقول له .لوحدى ما متكرر مع مشهور
 :له قال ؟نت جيت لى وأنا رفضت مقابلتك وأنا عابر سبيلياراجل إ -سامعه بيقول له 

 .بودنىأنا سامعه  !إنك جيت ورفضت مقابلتكقوم تقول ت !الحقيقة رحت ولم أجدك
  

 .أنا عرفت إنك فى مدينة نصرأنا سامعه بودنى قال له:  : قناوى      
  

 ايه؟ إنه  مرعى:      
  

 .يعنى ملقتوش وسمع إنه فى مدينة نصر : قناوى       
  

 .دى أنا سامعها بأذنى  مرعى:      
  

فاروق متولى بالذات هو  ..بالكلام اللى قاله فاروق متولى امبارحنا فوجئت هو الحقيقة أ  بدوى:       
ات اجتماع يهوف ،وعلى صلة مستمرة يومية شتراكىالا تحادالامقرر اللجنة الداخلية فى 

 .تكاد تكون يومية بينى وبين أعضاء اللجنة المركزية وبينى وبين أعضاء مجلس الأمة
 

 ؟سماعيليةبتاع الا س ولا  فاروق بتاع السوي  عبد الناصر:

هو  .موضوع إن المهاجرين لهم كذا وكذا امبارح أثارفاروق متولى بتاع السويس اللى هو   بدوى:       
الحاجات اللى  .عامةبحب أطمئن سيادتك بصفة عامة لا تكاد تكون موجودة مشكلة 

لسيادتك الجواب  بعتأوبستأذن إنى  ،مستمرةموجودة كلها مشكلات فردية وبتعالج بصفة 
ن كلها إنهم مبسوطين و  ..أيام 5اللى باعته فاروق متولى بالذات من مدة لا تزيد عن  ا 

 !امبارحستغربت فى الحقيقة ا افأن ،متشكرين احنا
  

عليهم فى  تديه إنه جدع كويس ولكن يمكن أنا شأنا رأيى في ..جدع كويسهو الحقيقة   عبد الناصر:
 تكلمت على الأمين والأمين سكت أنا امبارحفهو  ؛صلت هناكاللى ح الخسائرالسويس بعد 

بلغه إن يوأنا كنت قلت لسامى شرف يتصل بالأمين و  .موجود هناك ماكانشوالأمين 
 !92يضربوا لنا ويقتلوا  اليهودكان اذا  يعنى -الأمين والمحافظ  -الكلام ده مش نافع 

 فاهم..كان باين وأنا . .عن الموقفوهو يظهر كان بيدافع  ،إن المهاجرين رجعوا :فقالوا
 

من مدة لا تزيد على لأن فاروق ده بالذات  ؛خر وكلهمالكلام اللى قاله فى الآوأنا قلت كده   بدوى:       
حناحاجة و  مافيش :سبوع بعت قالأ معانا هم  عندنا لأنوالجواب ده موجود  .متشكرين ا 

معسكر  722ليس أقل من و معسكر  822 حوالى يهيعنى تقريبا المهاجرين ف ،فى الصورة
 .وجميع الأجهزة فى الحقيقة بتعطى لهذا الموضوع الأولوية المطلقة .زرناهم على الطبيعة

أكثر  يهإن ف :يكفى جدا إنى أقول لسيادتك ،من بعض الناسبيظهر شذوذ  يهورغم إن ف
ل لا شك دو  ؛معتقل كانوا معتقلين من بتوع بورسعيد وكلهم دلوقتى فى البلاد 022من 

شتكيت للسيد اوأنا  .اللى كان معتقل مخدرات واللى كان معتقل إجرام ..بيثيروا متاعب
 :بنسايسهم وبنقول للناس اللى موجودين إحناورغم ذلك  ،شعراوى جمعة من هذا الأمر

ستحملوهم لأن دول برضه ناس فى بلادهم ويعتبروا ضيوف علينا والشعب بيكرمهم كل ا
الوحدات المجمعة هى مخازن الجمعيات اللى  يه فىتك لا تتصور إن فيعنى سياد .كرامالا

الأهالى كل  .رز أبيضشوال  02 يهكل مخزن ف ؛فيهاهم  اللىية جتماعالاوالوحدات 
أعضاء مجلس  ..بيلمسوا هذاوهم  كراموهم كل الاكرمبيحفلات لهم يعنى الناس  يهسبوع فأ

 .الوضع من هذافبحب أطمئن سيادتك  ؛لبلادهذه ا ةالأمة اللى بيجوبوا معنا بصفة مستمر 
  

  .يوهأ  عبد الناصر:

 32أول مرة من  إن احنا ؛قتصادىأنباء الصدام يصح الخبر الطيب الايمكن فى وسط   جاب الله:   
جى عليه يولما حي ،فائض كبيرنا مع الخارج ميزان التجارة حققنا فائض فى تعاملسنة 

 ..كمان باقى ميزان المدفوعات
  

 ؟! )ضحك(كىز يعنى نعمل تمثال لحسن عباس   عبد الناصر:
 

 )ضحك( أصوات:    
  

 خوانا كلهم.ابفضل   زكى:       
 

 !سنة 32كان لأول مرة من اذا  ده  عبد الناصر:
  

 .مليون 32أكتر من  حوالىالفائض   زكى:       
  

 .لوحدهتجارة الفائض فى ميزان  نيهجمليون  40 جاب الله:   
  

 .ده عشان الزراعة  مرعى:      
 

 )ضحك( أصوات:    
  

 ..شويه من هذا الفائض هتاكلالزراعة لا..   جاب الله:   
 

 )ضحك( أصوات:    
 

ويمكن شوية على بعض  ،تكينا شوية على المخزون اللى كان موجود طول السنةا إحنا  جاب الله:   
 يبقى على الأقلنها يعارف اللى احناجعنا بالمخزون يعنى بالمستويات ر اذا  .تثماريةالاسالسلع 

أيام  4 - 3الله خلال شاءنا ،عجز فى ميزان المدفوعات الدولة بلافى ديسمبر الماضى 
الحرب العالمية وقت من  إن احنا الأخبارويبقى من أحسن  ،اكتملتميزان ال تكون صورة

 .أول مرة يتحقق هذا الفائض الثانية لحد النهارده

كما تفضلت سيادتك بالعرض  ،يافندمذن لى سيادتك بتعقيب موجز على اللجنة المركزية إإ  كامل:       

ستكشاف ويبان الموقف بطبيعته اتعتبر سنة يمكن كانت السنة الماضية سنة إن الحقيقة 
شارة فى سيادتك بالاوكما تفضلت  ،فيه أى وضع تنظيمى مركزىحتى من غير ما يكون 

بطبيعتها فالحقيقة اللجنة المركزية  .تكون غير كده الجايةممكن جدا السنة  ،جلسة الأمس
وبحس إن هذا التطور برضه فيما يتعلق بناحية  ،بتمر بمراحل كأى كائن حى بيتطور فيها

 ..دراسة الموضوعات حتاخد ناحيتين
اللى من طبيعته يعرض على الموضوع إيه ف :ناحية متعلقة بالموضوعات نفسها

سيد الأستاذ شارة اليه الزميل بالا تفضل امبارحيعنى لو جينا على المثال  ؟اللجنة المركزية
 تحادالاعرض على أى مستوى من مستويات ه يعنى دجى ننقيهل هذا المثال لما ي ،مرعى

ف عملية نشو  هبرضه ده موضوع لما نيجى ندرس ؟قبل ما يصعد للجنة المركزية شتراكىالا
 معين عضو فى اللجنة المركزية يبقى من حقة إنه يعرض انسانأو هل معنى كون التصعيد 

دى  ؟الخط التنظيمىعلى كبر على اللجنة المركزية دون أن يمر  وصغر أأى موضوع 
 .يافندمبرضه ناحية 

إنه  ىوه :نتباهى نقطة قالها الأخ سيد مرعىاسترعى اأنا  ،من الناحية الشكلية
الحقيقة يمكن بحكم معيشتى فى الأوقاف والأزهر فألاحظ إنهم كثيرا ما  ..فى الأزهرمعيد 

ومن  ،"من المعروف"والمصدر  "قيل"الفعل مبنى للمجهول  ..من الكلمات نوعينيستعملون 
كان الفعل اللى فيه اذا  الحاجات اللى بيحاول يعملها أن لا يقدم أى موضوع إلاضمن 

 .مبنى للمعلوم
فى جميع اللى بتعمل فى أى دراسة من الدراسات  نفسها formalitiesالــ 

فلنحاول أيضا كما إننا نربى التقاليد فى العرض  ؛المؤتمرات العالمية لها قواعد ولها أصول
 نسانالاالذى ئ بحيث إن الش ؛الموضوعى نربى أيضا الطريق فى طريقة العرض نفسها

 هذه الأركان لما تستوفى ممكن جدا إن الموضوعوب ،له واضح جدا محدد وله أركان معينةميع
 .يعرض على مستوى عالى زى مستوى اللجنة المركزية

 .النقطتين اللى حبيت أقولهم فى هذا الموضوع يافندمفدى بس 
 متشكر أوى.

أول حاجة قررت إن أنا  ،هو أنا الحقيقة فى مباشرتى لعملى فى رئاسة اللجنة المركزية  عبد الناصر:
 ئةحة وأقلب العملية بهذا عملية قمييبتدى أستخدم اللااحة لأن كان ممكن يتخدمش اللاسام

 .كل الكلام ده موجود ..حة للجنة المركزيةينت بتقوله ده مكتوب فى لاإكل الكلام اللى  .جدا
 ،عتراض ده خروج على اللائحةانقطة هاقول له تكلم اولكن لو أنا كل واحد 

أنا من  ،حضورالكزية تبقى مقرفة جدا وكان الواحد حيقرف من كانت الحقيقة اللجنة المر 
الحقيقة بالنسبة لهذا لأن  ؛حضراأحضر جلسة والثانية وبعدين مش ح هابتدىنفسى كنت 

قدر امش حكنت  !الدور ما أعرف أروح أشتغل وأقول اللائحة بتقول كذا والعملية بتقول كذا
 .ول قررت إن أنا لا أستخدم اللائحةفأنا من الأ؛ ات اللجنة المركزيةاجتماعأحضر 

اللى حيطلع لك كده ويقول لك مش  ،نيجى بقى لتكوين الناس وطبيعة الناس
فى السنة اللى فاتت أنا  ..سكت وعملية الكششانا ..الحقيقة عملية نقول له لأايه  فاهم
 واللى ،تريحلغاية الناس ما تس عايزبنسيب الناس كل واحد يتكلم زى ما هو إن احنا رأيى كان 

 !رهاب والناس ممنوعين من الكلاما يهواللى بيقولوا له ف ه عقددسامع حكايات واللى عن
هذا الكلام  ،مجلس الوزراءفى ده بيقولوا كده إنكم ممنوعين من الكلام  ..مجلس الوزراء

 !بره
 

 )ضحك( أصوات:    
 

 لةذالر  بتدى بيتعرفوا يه بقى الحقيقة بعد كد .ده كل العقد دى بتروح !حدش يقدر يتكلماوم عبد الناصر:
 نواجه هذا ترك العمليةأردنا أن اذا بيطلعوا عدد الحقيقة ولكن  ،يعنى الواحد بيحفظ مين ..مين

فضل طول اللجنة بتخانق مع الأنى ح ؛كرئيس للجنة هى عملية مش سهلةحدى لى أنا لو 
فى الجلسة  5 - 4 – 3 ده وحشخط فى ده وحزعق فى ده لأن حيفلت على الأقل

تكلم وبعدين طب ممكن لو واحد  !معروفين ده بيفلت كذا وده بيفلت كذا والواحد عارفهم
 ؟!واحد 952لكوش واحد فيها ام ..عكوش واحد فى اللجنة المركزيةام ؛بيقف واحد ثانى

  
 طبعا فيه.  مرعى:      

 
نعمل  ن احناايجب  إن احنا :بيقول ،هلبتقولوه ده بيقو  إنتوطب ما يقف واحد الكلام اللى   عبد الناصر:

 !مبنى للمجهول مثلائ ألا يقال ش ،تقاليد فى اللجنة المركزية

 )ضحك( أصوات:    
 

يبقى  ..طب يقف واحد عضو من اللجنة المركزية ويقول الكلمتين دول بدل أنا ما أقولهم عبد الناصر:
م وعندكوا شعراوى عارف الناس كلا يهكان فاذا  شتغلوا فى وسط اللجنة المركزيةا .كويس
ناس مستعدة تتصدى  يهناس كويسين جدا وف يهعمليات بهذا الشكل ف يهكان فاذا  ،هناك

 .للناس الرذله
 ؛هلسععمال أالحقيقة بدل ما يبان إن أنا قاعد وماسك كرباج وعمال اللى حيتكلم 

أنا شايف هم  ..فى يجرجرونيش ويدخلونىاإن م مكانبقدر الاكنت بحاول  امبارحيعنى أنا 
الفريق فوزى يطلبنى بالتليفون  9وأنا كل يوم الصبح الساعة  ،مبسوطينجايين ناس دول 

على الصبح النهارده جنبى كباية وقعت صحيت بلغنى  ،بلغنى على الخسائر والنتائجي
أجيب لى واحد زى فريد  ؛لت طول النهار ماشية العمليات بهذا الشكلضفوبعدين  ،العملية

 ! )ضحك(حشيش واخد له بومبه الصبح
 

 )ضحك( أصوات:    
 

وكان فى مبسوط و  جى وراجل ،فينمستشار مش فاهم  فى محكمة السبتية أنا عارف ولا   عبد الناصر:
ناه لجبناه وحطيناه عم ،متفرغ وبقى عضو مجلس أمة ماعرفشوبيشتغل  شتراكىلاا تحادلاا

وخدناه تلاقينا حطيناه رئيس مجلس  ،س أمةعضو لجنة مركزية ولبسناه وعملناه عضو مجل
يديناشركة  ادارة  عايزوراجل قاعد سعيد ومبسوط وبيبص  !الفلانىئ ه الشل يا فرغناه وا 

 ح وسعيد جدا واحد أعصابهيمستر  والراجل ،يجى هنا مثلا أو جاىبقى ي عايزأكثر من هذا 
 ! )ضحك(ةويبغبغ أى بغبغومستعد يقعد يتكلم أى كلام هادئة طول النهار 

بيحاول يمسك نفسه  الواحد ،هو ده الوضع اللى بيحصل فى اللجنة المركزية
وشعراوى يستطيع وتقدروا تقعدوا  -الحقيقة لو الناس فى داخل اللجنة المركزية  .يشدشام

واحد يقول  -واحد زى بتاع الجرار  -لو واحد بيقف يتكلم كلام زى ده  - ننظم العملية دى
إن الريس قاعد على المنصة وكل متبقاش العملية  ؛يثار يجب أنإن هذا الموضوع لا 

ده  :طلعوا الجلسة اللى فاتت قالوا .ويوبخه وماسك له الكرباج هواحد قاعد بيتكلم بيسفه
! تكلمتش وبقى مستعد يتخانق مع كل واحدااخلى ناس مالريس عصبى وحالته عصبية 

 )ضحك(

نحتاج لنوع انما  نحتاج بلاش لائحة إحنا ،اللى سيادتك بتقولهالنفس الأسباب  يافندمهو   مرعى:      

 ..من التقاليد أو التنظيم داخل اللائحة
 

 .نكممهاش برضهابس الحقيقة م ،حنبتدى نعمل إحناهو ده حيجى ما  ..لأ  عبد الناصر:
  

اللى أنا بقوله  قتراحالانفس معترف به بيجى زى زى نوع من التقليد يبقى  ،منكممش ..لأ  مرعى:      
 .أو حاجة

  
 .بنجيبه ..هآ  عبد الناصر:

  
رئيس مجلس  مثلاتصور أأنا  ..نفسك بتعرضسيادتك برضه لأن  ،مش من سيادتك لهم  مرعى:      

بصفة و لو رئيس مجلس الأمة يناقش العضو  -الوزارة بلاش أنا على مستوى  -الأمة 
يبص يلاقى رئيس المجلس فى ايه  وقاتمستمرة هو اللى بيقول له بينقلب فى وقت من الأ

مجلس الأمة بيبقى عارف رئيس اللى بيحصل انما  !بيحصلشامناحية والمجلس فى ناحية 
 الموضوع :بيقول لههو بيحضر نفسه قبل ما يخش القاعة  ،بحكم جدول الأعمال اللى داخل

 .مالوش دعوةتردوا بقى  إنتو ،اللى حيثار كذا
  

فى مجلس الأمة وأنا الحقيقة عارف ما يجرى  ،للجنة المركزية غير مجلس الأمةهنا فى ا  عبد الناصر:
قلبش اللجنة اوأنا الحقيقة برضه كان هدفى إن أنا م .سمع جلسات مجلس الأمةاوأنا كنت ب
 رد على الكلام شمثلا ماقلتلك امبارحيعنى أنا  ؛صورة أخرى من مجلس الأمةالى  المركزية
 .مجلس الأمة لازم يقدم سؤالفى جى يقة هو ده الموضوع لما يالحقي .عايزمش  ؟ده ليه

  
 .بالضبط  مرعى:      

  
كل عملية نقدر  إن احنابنقدر نعمل تقاليد  إن احناالحقيقة اللى أنا متصوره وباين دلوقتى   عبد الناصر:

كل  لأن ؛تقترحوا وممكن ناس تقترح إنتوه إن ممكن عايز ولكن الحقيقة اللى أنا  ،نضبطها
 .يبقى خلاص بيعدى الكلامأنا مردتش اذا  طب ،واحد قاعد ساكت قاعدين متفرجين

 وبعدين ،سكتأأنا سبته ما أنا كان ممكن أسمع كلامه و اذا  طب ،امبارحالراجل المعيد بتاع 
فضلش داخل فى أاثانى أقول له تكلم وأسكت متكلمش على أساس إن أنا ميده إواحد رفع 

يعنى طيب كيف كنت  !حدش حيرد على حداالنتيجة إن م ؛واحدجدال ومناقشة مع كل 
 عايزوبعدين أنا الحقيقة مش  ،سيدكلم ياتقوم اأنا قلت لك اذا  دبر حد يرد على المعيد إلاأ

 ..عن هذا الموضوعئ نت قطعا لا تعلم شإعارف سيد تكلم يااأقول قوم 
 

 ده حقيقى. مرعى:      
 

 إحناالحقيقة  ى.موضوع موضوعالن باخد اطيب أقول له ببي ،مافيش !ايه؟ حتقولحتتكلم  عبد الناصر:
اللى أنا  وبعدين .نوضع تقاليد إن احنادينا اللجنة المركزية بحبحة كبيرة جدا ونستطيع ا

الجدع ده بتاع  ايه امبارح طب ما هو بيقف إسمه ،ناس جدادهم  برضههم بدى أقوله: 
يعنى ممكن  ،للجنة المركزية من حقى أن أتكلمإن أنا عضو فى ا :حشيش بيقول القليوبية

 فى محكمة السبتية جاى تترافع بخمسة وعشرين مشنت إهنا  وشتقولهماأقول له الكلام ده 
 ..يعنى الكلام ده ممكن يقوله هناك ..قرش

 
 )ضحك( أصوات:    
 

 )ضحك( !ل قوىاللى حيقوله لى سهايه  ..يعنى لما أقول له هذا الكلامايه  حيقول لى عبد الناصر:
هو قاعد يقول أنا عضو  ؟كيف نغير ،طبيعته ..دمآسلوب تعود عليه البنى اهذا  ..لكن لأ

 هذا الكلام إن كنت مش فاهم قول مشهاقول له فى اللجنة المركزية وهذا حقى طب وبعدين 
أقصى حد وممكن حتى الى  ممكن الواحد يدخل معاه ايه؟ حيعمل ،تتكلمشافاهم أو م

 ! )ضحك(ايه؟ يعنى حترسى على ،قرش فى القسم 05يدفع فيه الآخر فى الواحد 
 

 )ضحك( أصوات:    
 

يعنى  ..مافيش )ضحك( ايه؟ يعنى معروفة بالنسبة للموجودين أقصى ما يمكن حيوصل عبد الناصر:
 ينهمعايز ين نعلمهم و عايز ولكن برضه  ،الحقيقةأقصى حد فى مناقشته الى  الواحد يوصل

ولكن برضه بنوسع  .حيفهم حنقرصه يعنى ممكن القرص يعنى سهل واللى مش يفهموا
 مافيش إنتوتردوا برضه  إنتوممكن و وكل ما تيجى حاجة نعمل تقليد بنجهز ناس ترد  ،صدرنا

ليه عمليات يقول: يتكلمش فى الزراعة ام امبارحيعنى ممكن كان سيد  ،حد فيكوا بيتكلم
الناس  .نت كعضو فى اللجنة المركزيةا  ه و كان لازم موضوع كد ؟تيجى ازاىبهذا الشكل 

 طلباتب نيةالأولاالفترة أنا عارف إنكم لما بتروحوا بيجوا فى  ،برضه مش حياخدوكوا كوزراء
 ما كلهم بيجرووا ورائكم.أنا عارف  ..والكلام ده

  
 :حاجات 3هو الحقيقة اللجنة المركزية بيحكمها  ،يافندمسيادتك لو سمحت لى   جمعة:      

 فعلاعشان كده وهم  ،إنهم جداد فى العمل السياسى كلجنة مركزية :جة الأولىاحال
 ؛كثير من الناسبيتردد بين  ىدالكلام اللى كان بيقوله صبرى مب  وفعلا  .تدرس لهمبسيادتك 

اللى هو الحقيقة  ..ين جلسات من سيادتك فى معنى ووضوح العمل السياسىعايز هم إن
 .بيطالبوا به

 ،ئكثير من الناس بيحب يتكلم أمام سيادتك لا لغرض أى ش يهإن ف :النقطة الثانية
فى تكلم أمام سيادتك ااسمه وتشوفه ويبقى  تحفظهو بس عشان يحب سيادتك تعرفه و انما 

يعنى هو بيختلق أى موضوع علشان بس يبقى سيادتك عرفته أو هو  ؛كثير من المواضيع
 .ده تكلم أمام سيادتك

اللجنة المركزية بتجتمع كل شهر مرة  ..حالة شاذة إحنا نإ :طبعا النقطة الثالثة
 .مواضيع يهتجتمع بيبقى فأشهر مرة  9كل كان كان المفروض  ،دلوقتى

لكن أنا بعتبر اللجنة المركزية فى مجموعها كلها ليس  ،الحقيقة دى الثلاث عوامل
كأفراد مضادين  انما ،همعارفراد فيهم لماضه سيادتك فالأبعض فيه  ؛فيها العنصر المضاد

 عتقدش.ماابينهم وبين الوزراء حقد أو كره أو 
 

 .يوهأ  عبد الناصر:
  

بسيط بخصوص طلب أفضل عندى انما  ،تكلم فى اللجنة المركزيةأحب أكنت أنا   غانم:       
 نجليزيةفى مدرسى اللغة الا .عجز فى المدرسين يههو ف ..ستعدادات لفتح العام الدراسىالا

واحد فى مدرسى  733عدادى والثانوى العدد اللى كان موجود النهارده دارس الافى الم
هو مجموع  ..540فى مدرسى العلوم  944فى مدرسى الرياضيات  025اللغة الفرنسية 

يبعت من القوى العاملة وكان لى رجاء السيد كمال رفعت  ،مدرس 0.490 حوالى العجز
طلبات تيجى  يهفيصح هذا العجز  اف الىهيضيعنى  .من خريجى الجامعات آلاف 3لنا 
يصح ميكونوش الطلبات  ،للجزائرمدرس  922السيد وزير الخارجية بيتكلم على  عاراتا

سنة أو سنتين  بعدوحتحتاج يمكن وحتنقل على مرحلة ثانوية  ابتدائىبتبدأ الجزائر انما  دى
محتاجين لهذه  ن احناكان سيادتك بتأذن لأاذا  .ألف مدرس من هذه التخصصاتفوق 

ضرورة قصوى لزيادة  يهف إن احناعلما  ،بالحجم الحالىالتخصصات لتبدأ العام الدراسى 

الضرورة  .عدد المقبولين فى التعليم الثانوى بأنواعه من فنى ودور معلمين وثانوى عام
ووصل  ،عدادية بالمقارنة مع العام الماضىمن زيادة عدد الناجحين فى الا ةالقصوى جاي

 .لأن سيادتك كنت فيها ويمكن سيادتك سمعت ؛اسكندرية دى لسيادتك نموذجلما ن
  

 .ألف نجحوا 98  عبد الناصر:
  

 .ألف نجحوا 00لأ   غانم:       
  

 !ألف مش حيلاقوا محلات 98 يهف ،وحاجةألف  00  عبد الناصر:
  

اللى حيقدروا  ،4.522رسين دول المحدد قبولهم فى التعليم الثانوى واللى طالبين لهم المد  غانم:       
 المجموعالى  بيصلواومراكز تدريب يدخلوا التعليم الفنى ودور معلمين ومدارس خاصة الجيش 

 .ألف مش حيقدروا يلاقوا فرصة عمل ولا تدريب ولا تعليم 90 يهف ،واحد آلاف 92 هكل
 اسكندريةفى  ٪80.5ن يكون مجموع أقل من أوصل الأمر إن فى الثانوية العامة متوقع 

 .يا ولا سياسيااجتماعولا ودى ظاهرة غير مقبولة علميا  ..لا يدخل مدرسة ثانوية
أو المحافظ أو مدير  شتراكىالا تحادالاأمين سواء  اسكندريةا فى خواناعنى ي

عن اللى  ٪92قدره بنسبة ابنعمل نمو بسيط جدا ب إحناعلى العموم  ،المنطقة التعليمية
 .تساقا مع الخط اللى سيادتك قلته بالنسبة للتعليم الجامعىاوده  ،ىقبلناهم فى العام الماض

حيكون أقل من زيادة عدد يبقى النمو  ،يبقى أنقصنا التعليم الثانوى ٪92عملنا نمو اذا 
 .العام الماضى عنعدادية الناجحين فى الا
فلما نعمل  ،٪95زاد عدد الناجحين عن العام الماضى أكثر من  اسكندريةيعنى 

يعنى السنة اللى فاتت  .تنخفض يبقى ..دد المقبولينعفى نكماش ا يهيبقى ف ٪92و نم
السنة دى  ،عدادية أتيح لهم تعليم ثانوى فنى أو دور معلمين أو عاموا الااللى خد 35٪

 .٪92أقل من هذا مع نمو الى  يمكن النسبة تنزل
وى ولا لأن ده ضرورة قص ؛بنعمل النمو ده إحناسمحت اذا  فبرضه سيادتك

ونخفف حجم الناس  اسكندريةنخدش حوالى ألفين طالب زيادة فى ام إن احنايمكن أبدا 
وفى القاهرة برضه نفس الرقم، فالنمو  .اللى معندهمش ولا فرصة عمل ولا فرصة تدريب

المعلمين دول حيغطوا انما  مش حنطلب معلمين زيادة ،يمكن برضه بيحتاج للمعلمين
 .أو حوالى ذلك ٪75الى  النمو اللى يخفض نسبة القبول الحالية ويعملوا الفصول

بنطلبهم من القوى العاملة من خريجى  اللى احناجانب الى  ،ذا سمحت سيادتكا

سيادتك برضه تسمح  ،عندناش نقصام ابتدائىجامعات لأن دول معلمين بيعلموا فى 
يمكن دى  .تجنيدأظن وزير الحربية لا يعارض فى تأجيل الو  ،08بتأجيل تجنيدهم لسن 

 .سيادتك فى أى وقتمع نتكلم فيها يبقى المسألة الوحيدة العاجلة وباقى الموضوعات 
  

الناس دول داخلين هو الحقيقة بالنسبة للموضوع الأول  ،شوفك النهاردهأهو أنا كنت ناوى   عبد الناصر:
 .فى الميزانية

  
 .ين أى مرتباتعايز فى الميزانية مش   غانم:       

  
 .مانع مافيش ذاً ا  عبد الناصر:

  
 بس موضوع التجنيد. شهو لا.. مافي  رفعت:      

 
بعت جواب للسيد أويبقى  ،للسيد كمال رفعت الكشف اللى أمامىبكره التجنيد أنا حبعت   غانم:       

 ..لا أعتقد إنه يعارضو وزير الحربية 
  

 .هو حصل كلام فى هذا وهو موافق  عبد الناصر:
  

وأنا أرجو من الأخ  ،فائض عمالة الفئاتدلوقتى بتيجى لى كشوف من بعض  يههو ف  حجازى:     
 ..حافظ

  
 .ذا سمحتا  غانم:       

  
 لغات.داب لأن فيهم علوم وفيهم الآل ياخد ك  حجازى:     

 .فيهايه عمالة زائدة ف كاناذا  لشركاتمن امستعدين ناخد   غانم:       
  

 هابعتها.أنا عندى كشوف النهارده  : رفعت      
 

 .يوهأ  عبد الناصر:
 

إما أعرضها على يا ،أنا جهزت ميزانية تقديرية لقوة العمل المؤهلة حسب التخصصات  جاب الله:   
 من ناحيةايه  علشان نقدر نعرف موقفنا الحقيقى أد ؛إما على لجنة القوى العاملةالمجلس يا

فى مرحلة لازم  ن احنالأ ،بصفة خاصة دريسات والمتاح للتكل التخصص المتاح من من
 خلصت بسمعايا بس مذكرة الهى  ..بصورة سليمةالقوى العاملة  استخدام دبر فيهان

 .النهارده
  

 .ذا كان كده بتيجى لنااطب بتوديها اللجنة و   عبد الناصر:
  

 .الشهرآخر  الناس دى تيجى قبل عايزذا سمحت سيادتك أنا ا  غانم:       
  

 مش داخل؟ لا  داخل فى الميزانية و  ٪92بالنسبة  ،ده موضوع غير هذا ..لأ ..لا  عبد الناصر:
  

 ،عشان يكملوا العجز اللى عندىهم  يعنى لو جم المعلمين دول اللى ،مش حنحتاج لميزانية  غانم:       
 ..لوظيفى داخ اصلاحوحنعمل  ،يافندمحنشغلهم فى النمو مش محتاج لأى مليم 

   
بعدين يعنى  ،اللى بعديه أول الشهر ده مش أول  98خريجى نوفمبر هم  اللىحنعين  إحنا  رفعت:      

 .وا جاهزينحيكون
  

 ايه؟العدد أد   جاب الله:   
  

 .قول إنه حيقدر حيغطى الأعداد المطلوبةأ ماقدرشالعدد   رفعت:      

 .لى جهات ثانيةع هو يمكن بيكونوا متوزعين  غانم:       
  

 .معلش هو ده ممكن تقعدوا مع بعض وتشوفوا الأمور  عبد الناصر:
  

قطاعات أخرى ات التعليم بالمعدلات دى حتيجى برضه على حساب احتياجستوفينا اذا ا  جاب الله:   
ألف فى  55من الذكور هو  ٪85يعنى المتاح من القوى العاملة بعد تجنيد  ؛فى التنمية

 تخصصات يهف .اتحتياجالا ستيفاءبالنسبة لاففيه عجز ألف  79ات التنمية اجاحتي ،السنة
 ى متوقع نقص المهندسيننقص كبير يعن تى بعد التجنيد مشكلة التخصصات دىح ،فيها زائد
 ،ات التعليم بالكاملاحتياجدلوقتى لما حنستوفى  .واحد مهندس آلاف 9 74/75حتى 

 .فأنا جهزت التخصصات ..القطاعاتلازم نشوف النقص حيكون على حساب أى 
  

كرر عليك يعنى ابرضه ب ،نت بتقولها دىإيسرنا نشوف المذكرة اللى  إحنايعنى  ..هآ  عبد الناصر:
نغمة جديدة داخلة  يهشايف فدلوقتى يعنى الحقيقة أنا  .بنسمع باستمرار بيانات متناقضة

ن الخريجين يهه دائما إن فاللى كان بيتقال قبل كد ؛نقص يهفى الجلسات الأخيرة إن ف  زائد وا 
 ايه؟ مش حنعرف نشغلهم وحنسوى

  
ات التنمية احتياجو ألف فى السنة  992المعاهد العليا بتخرج  ؛فائض يهبدون التجنيد ف  جاب الله:   

 .ألف 924ألف التجنيد دلوقتى بياخد  85يفضل بالتجنيد  ،تها منهماحتياجخدت 
  

 !؟ألف 992بتخرج   عبد الناصر:
  

 .ألف 992 جاب الله:   
  

 ؟الجامعة والمعاهد العليا ..العالى  عبد الناصر:
  

 .المعاهد العليا والجامعات الأرقام كلهاكله   جاب الله:   

 .من هذا القبيلئ ألف أو ش 52خرج يمكن بن ..لأ  عبد الناصر:
  

 .موجودة البياناتكل  يافندمعندى   جاب الله:   
  

 ؟خريجى الجامعات  :رفعت      
  

ات بتاعت حتياجفالا .سنين القادمة 5 واخد الــ ألف 992 74/75الحد التراكمى لحد   جاب الله:   
 مختلفل التنمية فى اأعم ،ألف 55حوالى  ر حياخدو من الذك ٪85التجنيد على أساس 

 .السبب فى النقص هو التجنيد ..ألف 79تحتاج ه القطاعات
  

فعلا القوات المسلحة  إحنا ؛موجودين فيها اللى احنابعد ما حنخلص من المشكلة  إحنا يعنى  عبد الناصر:
زيادة فى الى  يعنى داخلين ..داخلين حنوصل لمليون إحنانص مليون وبعدين عدت ال

يوم ما بنخلص العملية كل ييجى  .فائدة غير كده مافيشالقوات المسلحة لأن هى عملية 
 ؟يعنى حتبقى تقول لى عندى فائض ،واالقوات دى بنقول لكم اتفضل

  
 ،على سياسة تسريح الدفعة وتعينها وتأجيل الدفعةده هيتوقف ، فائض ثانى يهف حيبقى  جاب الله:   

 ..بقى فى نفس الوقتنح
  

على العموم هذا الكلام  ،مش ممكن حنخلى الجيش الكبير ده لأن لا نستطيع عليه ..لأ  عبد الناصر:
 .لقوى العاملة نبقى نشوفتبحثوه فى لجنة ا

  
هى كل التخصصات وحسب مستويات التأهيل كلها معمول لها ميزانية تقديرية ولكل   جاب الله:   

بحيث تبقى الصورة رقمية واضحة من ناحية  ؛القومىفى الاقتصاد استخدامات القطاعات 
 بالنسبة فيه عجزم ئقاإنه فى الوقت اللى فيه التجنيد  :اللى بدى أقوله .مواردنا من المؤهلين

 .قطاع بالكامل حيتم على بقية القطاعات استيفاءهيبقى  ،لتنمية الاقتصاد القومى

  .كان عندكم مشكلة تبقوا تيجوا تقولوا لنا هذا الكلاماذا  وبعدين ،شوفوا الكلام ده فى اللجنة  عبد الناصر:

 .يوهأ
  

بصفة مستعجلة فى  هبكر  إحنا عاوزينها ،ين الضرائبزى ما سيادتك تفضلت ومضيت قوان  حجازى:     
 .المجلس

  
 ؟عندى  عبد الناصر: 
  

ده بس لأن بعرضها بصفة مستعجلة  ،تمضت وراحت النهارده كلها تيسيراتاهى  ..لأ  حجازى:     
 ه.بكر 

 
 .ممكن تمشى فى هذا ٪92 ،بالنسبة للعشرة النقطة الثانية  عبد الناصر:

  
 .الميزانية من  غانم:       

  
 .مكن تقعدوا مع لجنة القوى العاملة وتخلصوا موضوع المدرسين دهم اذاً  يبقى  عبد الناصر:

  
 ..اللى هو فى ،سيادتك أذنتاذا  بسيطة جداهو اللى يمكن يحتاج لميزانية   غانم:       

  
 ؟! )ضحك(بسيطة جداايه  يعنى  عبد الناصر:

  
 .أحسبه ماقدرشتافه يعنى يمكن أى مبلغ  غانم:       

 ؟! )ضحك(تافهايه  يعنى  عبد الناصر:
 

 )ضحك( أصوات:    
  

 .أتذكرهحاول ها  غانم:       
  

 ! )ضحك(جنيهمليون  0تافه فى وزارة التربية والتعليم يبقى المبلغ ال  عبد الناصر:
 

 )ضحك( أصوات:    
  

 922 يههو ف ،نا نمشى فى خط القرية شويةعايز  شتراكىالاالخط برضه يعنى  يههو ف  غانم:       
 على أساس فيها عدد من الطلبة ؛قرية بس فى الجمهورية بنقدر نعتبرها محرومة من التعليم

تاب القديم إن الك   :الناس الفنيين فى الوزارة بيقولوا .القرية هيكون فصل دراسى وبيسافروا بر 
ن عملية المبنى نفسه يمكن دى  ،دىأو المدرسة ذات الفصل الواحد بتنجح فى القرى  وا 

هل سيادتك تسمح نمشى فى المشروع ده وننتهى من القرى  ،تحتاج لشوية وظائف بسيطة
 ؟عندكش قرية محرومةايبقى سيادتك م 70المحرومة هذا العام بدل ما يبقى لسنة 

  
 .معاه موافق بس اتفق حجازى..اتفق مع  ايه؟ ين نعرف حتاخد فلوس أدعايز   عبد الناصر:

 .يوهأ
 

ما تفضلت سيادتك بعد زى  ؛متعلقة بموضوع التعليمكلمة برضه والله  يافندمتأذن لى   كامل:       
 ياتامكانخوانا فى جامعة الأزهر ا درست مع ،بالموافقة على فتح فروع للجامعات فى الأقاليم

لاقات الثقافية ومرفق بالتقرير السنوى للجنة الع .للكليات الأزهرية فى أسيوطفروع فتح 
 من مجموع ٪38.5ى سلامعارات من كلية لغة عربية للعالم الامبين فيه إن الا ؛ملحق قدمته

ولو فتحنا  ،staff الــ من ٪92وفى أصول الدين  ٪33.8 والقانون وفى الشريعة ،staff الــ
بتاع   staff الــ ى يستقطب جميعسلامالباب لأكثر من ذلك ممكن جدا إن العالم الا

 .الكليات اللى عندنا

 ،نادرةالحقيقة يكاد يكونوا هيئات التدريس فى الكليات الأزهرية القديمة عملة بشرية 

ليبيا من ناحية والجزائر من ناحية وبرضه فى الجامعات  من ضغط شديد علينا يهوكان ف
فى الشرق ويمكن فى الرحلة الأخيرة اللى الواحد سافرها  .ى كلهسلامالجديدة فى المشرق الا

 .خصوصا فى ماليزيا والفلبينهنا تركوا أثر كريم جدا فى نفوس الناس  ،قصىالأ
تفضل بالموافقة الهو  ،المحدد اللى بدى أعرضه على سيادتك قتراحالحقيقة الا

العزيز حاجة يعنى  ومش حكلف الأخ عبد ،من ناحية المبدأ على فتح فروع للأزهر
 ،ن مكان المعهد الثانوى هناك يليق أن يكون جامعةمكان لأ عايزمش حقول له  ..المكان

ضطر هاحاول أدبرها ولو احاجة  ولو احتاج لأى مبالغ ولا   .فعلا ممكن جدا حنشتغل فيه
ومش  ،وهيئة التدريس حاخدها من الكليات الموجودة فى القاهرة ،الأمر من فلوس الأوقاف

المبدأ على فتح فروع لهذه  رجاء من حيث يهالعزيز حاجة بس كل ما ف حكلف الأخ عبد
 الأزهر.الكليات فى 

  
ايه  ونشوف كليات ،طب هو المطلوب إنك تقدم لنا مشروع زى ما عمل الدكتور البرلسى  عبد الناصر:

 .قدم مشروع ..والأمكنة فين
  

هى هو أولا حبدأ بكليات اللغة العربية والشريعة وأصول الدين لأن  ،يافندملو أذنت لى   كامل:       
  من هذه الكليات تصل الىعارات يعنى أمام منى الا ؛من برهعليها الطلب الغالى فعلا 

هنا حنحاول البرامج الجديدة  .0.3و 3.4وبعدين باقى الكليات الأخرى ما بين  ،98.05٪
 ،تربط ربط قوى ما بين الدين والمجتمعأن المطورة فى هذه الكليات اللى هى تستطيع 

وفى هذه الحالة حعمل  .بتاعه كويس   staffرب جديد ننقى له حنعملها فى حقل تجا
واسب والجذور وأقدر أشتغل فيها من غير ما يكون فيها الر  ،شكل ننقى له البيئة بتاعته

 .مبدأ أقدم مشروعالكان من ناحية اذا  التاريخية المتأصلة.
  

 .مبدأ وتقدم لنا المشروعموافق على ال  عبد الناصر:
  

 .متشكر قوى  :كامل       

نقطة يعنى  يههو بس ف ..ملاحظات فيه ،خاص موضوع هجرة العمال موضوع يههو ف  رفعت:      
إنه حيشجع الهجرة بعد الكلام اللى حصل أخيرا  :قال 99/97كان قبل كده المجلس فى 

اء تقييد على الهجرة أو إن مجلس الوزر  يهشعور إن ف يهومن هنا الناس بقى ف ،فى الجرائد
عطاء تصاريح للناس الدرجة إن بعض الناس بدأت تمتنع عن  ؛يقيد الهجرةأن فى سبيل 

 .هى دى النقطة ؟بنشجع الهجرة بنقيد الهجرة ولا   إن احناهل السياسة  ماعرفش .للهجرة
  

هو  .ده 97قرار  ماعرفشو هجرة اللم أشترك فى سياسة تشجيع  ،ماعرفشأنا والله أيضا   عبد الناصر:
 .إيه خر الحكايةآو ايه  للهجرة لغاية ما أعرف أول الحكايةفيزا لا يعطى  :لت لشعراوىأنا ق

ناس  يهناس بتقول الهجرة وف يهاختلفت الآراء بالنسبة ف ،يعنى أنا يوم ما طلبت المذكرة
وكان  ،اختلفت الآراء وأنا الحقيقة لم أشترك فى أى قرار !فى البلد drainingيه بيقولوا ف

 عطل كل العمليات لغاية ما نعرف أول الموضوع :أنا عملته أنا قلت لشعراوى قرارى اللى
فايدة البلد نشوف و ومين فعلا اللى حنطلعه ومين مش حنطلعه  ،يها خر الموضوعآو ايه 
 هنا.

أنا فى رأيى إن الموضوع لا  ؟لكن الحقيقة هل نشجع الهجرة أو لا نشجع الهجرة
بنشجع الهجرة أو لا نشجع  إن احناستطيع أن نقول لا ن ،عواهنه بهذا الشكليترك على 

محتاجين له  اللى احنامين الفائض عندنا بنشجعه إنه يمشى ومين  :ولكن بنقول ،الهجرة
ويمكن فى  ،ممكن حتى بعد كده ندى تسهيلات ،حاجات كثيرة جدا يهوف ؟يفضل عندنا

بحيث إن الناس  البلدفى  عاملينه اللى احناالحقيقة نرفع الحد الأعلى للأجور  المستقبل
ومين بقى اللى  ،قرارالى  نصل فيه ن احناإيجب  اللى احناهو ده الحقيقة الموضوع  .تقعد

الواحد بيسمع حكايات غريبة جدا و هو بيهاجر آيهاجر  عايزهو الحقيقة كل واحد  ؟حيقرر
 احناإن من الأفضل وجدت  ،أسابيع 3أنا لما الموضوع ده بحث من حوالى  .الهجرة عن

 .رأىالى  نعطل العملية لغاية ما نصل
  

 خدشاماذا  ،مضاء من الوزير بالموافقة بيبيع عفشه ويحضر نفسه للسفراهو أول ما بياخد   جمعة:      
 مشاكل. وايعمل ..إننى أديله تصريحتصريح بيجى يقف أمام وزارة الداخلية ويطالبنى 

 مافيشهو المذكرة اللى قدمها  ،نبت فى هذا الموضوع الجايةهو الحقيقة ممكن الجلسة   عبد الناصر:
 جذب للكفايات يهأنا شفت المقالات إن ف ،اختلف الكلام فى الجرائدالحقيقة  يعنى .داعى نعلن

 .الموضوعايه  تعرفش أنا فعلا مش عارفام ..والكفاءات اللى موجودة عندنا
  

 مبالغة.هى   رفعت:      
 

الحقيقة لغاية ايه  الى أوصل عايزإن أنا  :هبقولهى الحقيقة اللى أنا  ،فيها قد يكون مبالغ  عبد الناصر:
 ما ناخد قرار.

 
 ادارىقرار  يهيبقى أحسن يبقى ف ،أن يتم التقييمالى كده القرار هو طبعا ذا كان سيادتك ا  زكى:       

 .نوافقش لأنه لما الوزير بيوافق بيستقيل ويبيع عفشه وبعديناإننا مهنا 
  
 .مابيتوافقلوشحد  مافيشلكل الناس  وابتوافق  بد الناصر:ع
  

 .مانوافقشيعنى  ادارىنوقف  :ما أنا بقول ..لأ  زكى:       
  

 ؟وقفه يعنىن عبد الناصر:
 

 .أن يتم التقييمالى  من غير ما نعلن ،لغاية ما نقيمآه..   زكى:       
  

 )ضحك( !99ين تقعدونى للساعة يبرضه ناو  إنتو  عبد الناصر:
 

 )ضحك( أصوات:    
 

  .سلام عليكوا عبد الناصر:

